
 
Aasiaat 04.07.19. 

Inatsisartut suleriaasianni § 37, imm. 1 naapertorlugu matumuuna Naalakkersuisunut imaattumik 

apeqquteqaateqarpunga: 

Naalakkersuisunut apeqqutit: 

1. Nuna tamakkerlugu meeqqat atuarfianni klassit qassiuppat? 

2. Nuna tamakkerlugu meeqqat atuarfianni klassit atuartuutaasa agguataarnerat qanoq 

ippa? 

a. Klassit qassit 1-18 akornanni atuartuuteqarpat? 

b. Klassit qassit 19-21 akornanni atuartuuteqarpat? 

c. Klassit qassit 22-25 akornanni atuartuuteqarpat? 

d. Klassit qassit 26-inik atuartuuteqarpat? 

3. Nuummi meeqqat atuarfianni klassit qassiuppat? 

4. Nuummi meeqqat atuarfianni klassit atuartuutaasa agguataarnerat qanoq ippa? 

a. Klassit qassit 1-18 akornanni atuartuuteqarpat? 

b. Klassit qassit 19-21 akornanni atuartuuteqarpat? 

c. Klassit qassit 22-25 akornanni atuartuuteqarpat? 

d. Klassit qassit 26-inik atuartuuteqarpat? 

5. Meeqqat atuarfianni klassip ataatsip amerlanerpaamik 18-nik atuartuuteqartalernis-

saanik aaliangiisoqaraluarpat ilinniartitsisut qassit pisariaqartinneqalissappat? 

6. Meeqqat atuarfianni klassip ataatsip amerlanerpaamik 18-nik atuartuuteqartalernis-

saanik aaliangiisoqaraluarpat aningaasaliineruneq qanoq annertutigisoq pisariaqartin-

neqalissava? 

(Inatsisartuni ilaasortat Peter Olsen, Inuit Ataqatigiit) 

 

Tunngavilersuut: 

Nunarput pitsaanerpaamik siunissaqarluni ajunginnerpaamik angusaqassappat pingaaruteqarluin-

naqqissaartut ilagaat meeqqat atuarfianni ilinniartitsisut minnerunngitsumillu atuartuutitta 

pitsaanerpaamik atugassaqarnissaat. 

Meeqqat atuarfiata pitsaanerpaamik atugassaqarnissaa politikkikkut suliaqarninni pingaartitama 

ilagillunnarpaa. 

Taamaattumik taamatut tunngavilersuuteqarlunga matumuuna apeqquteqaatikka ingerlateqqip-

pakka. 

Qinnutigissavara apeqquteqaatima ullut suliffiusut qulit iluanni akineqarumaartut. 

 


